
Darah rakyat masih berjalan,
Menderita sakit dan miskin;
Pada datangnya pembalasan,
Rakyat yvang manjadi hakim,
Rakyat vang menjadi hakim,
Aveh! Ayoh! Bergeraklah sekarang, — sekarang!
Kemerdelkaan pasti datang,
Pasti datang.

Merahlah darah rakyat,
Merah warna,

Darah rakyat, merah warna,
Darah rakyati

Puisi ini penuh dengan sentimen yang berkobar-kobar,
Teralir di dalamnya emosi kegelapan dan keterangan,
kekecewaan dan harapan, serta kedukaan dan kesukaan,
lanya berkobarkobar, kerana “darah rakyat masih ber-
jalan.' lanya kegelapan, kekecewaan dan kedukaan, kerana
rakyat “menderita sakit dan miskin®; janya keterangan,
berharapan dan kesukaan, kerana “‘rakyat yang menjadi
hakim®!, "pada datangnya pembalasan”, malah “kemer-
dekaan pasti datang.”

Puisi ini merupakan senikata yang popular di kalangan
Angkatan Pemuda Insaf (AP1) di dalam perhimpunannya.
APl ialah sayap kanan Parti Kebangsaan Melayu Malaya
(PKMM), vang mempunyai Angkatan Wanita Sedar
{AWAS) sebagai sayap kirinya, PKMM telah ditubuhkan
pada 1945, terdahulu daripadanya ialah Kesatuan Melayu
Muda.

Parti Kebangsaan Melayu Malaya mempunyal lebih
kurang 70,000 anggota dalam zaman mercunya. Selepas
diisytiharkan  Undang-Undang Darurat 1948, lebih
daripada 1,000 anggota komunis, golongan radikal atau
simpatisannya telah diberkas oleh kerajaan, kebanyakan-
nya adalah anggota PKMM. Masa itu, iaitu selepas Pepe-
rangan Dunia Kedua dan pengganasan tentera Jepun di
seluruh Asla Tenggara, kegiatan yang bercorak radikal
atau revolusioner seperti PKMM boleh dikatakan bertum-
buh laksana cendawan selepas hujan. Ditinjau dari kaca-
mata kerajaan ketika itu, sebarang golongan berbau

politik yang menentang atau mengkritik kerajaan akan
dicap sebagai komunis, dan para penyokong, simpatisan,
penjahat atau petualang di bawahnya itu akan dicap se-
bagai anasir-anasir komunis.

Kerajaan pada ketika itu, sama ada pemerintahan kuku
besi Jepun yang ketagih membunuh, atau kerajaan pen-
jajahan British yang mementingkan diri sendiri, tidak
menghiraukan langsung dari mana datangnya begitu ramai
penyokong komunis, dan dari mana lahirnya begitu
banyak anasir-anasir radikal-revolusioner. Kerajaan pada
masa itu akan menekan anasir-anasir anti-kerajaan dengan
sedaya upayanya, di samping berikhtiar membanteras
anasir-anasir komunis. Malahan, kerajaan pada masa itu
tergamak menuduh rakyat-jelata yang “kurang jenak®
itu sebagai komunis, seterusnya menganggap komunis
sebagai musuh pertama di dunia. Lantaran itu, kerajaan
sekali-kali tidak akan berganjak atau bertolak ansur atas
segala unsur, peristiwa atau perhubungan antara-manusia
yang berkaitan dengan komunis. Gejala ini terketara
sekali di dalam zaman pendudukan ketenteraan Jepun,
dan berterusan sehingga tahun 1948,

Apabila  memperkatakan tentang komunis, dengan
tersendirinya  akan terlintas tentang perintis fahaman
komunis di Rusia dan China. Pada tahun 1917, parti
kormunis pimpinan Lenin telah menumpaskan sistam
sosial tradisional di mana tuan tanah sering menindas
petani, Kemudiannya, fahaman korunis Rusia serta

benih pemberontakannya telah bertaburan dengan cepat-

nya ke merata-rata tempat di dunia, terutama s\ekalildi
negara-negara mundur di mana rakyat hidup menderita
dan porak-peranda.

Dan Perang Dunia Pertama dan Kedua telah tambah
mendedahkan taktik dan niat jahat fahaman imperialis
vang kaya dan perkasa dalam tipu helahnya terhadap
negara-negara yang miskin dan lemah, Perang Dunia Ke-
dua telah meruncingkan ideclogi kebangsaan di negara-

negara yang diperintah oleh kolonialisme dan imperialisme,

lantas mempercepatkan lagi pergerakan pembebasan
kebangsaan di negara-negara yang miskin dan lemah itu,

Suatu contoh yang paling baik ialah, negara China telah
berjaya membebaskan rakyatnya, dan menanggalkan
rakyatnya daripada kegelapan dan penderitaan, serta
penindasan dan penekanan berkat sistem politik, sosial
dan ekonomi yang berkorup dan amat menghampakan
itu. Satu lagi contoh ialah tertubuhnya Parti Komunis
Malaya (PKM) dan Kesatuan Buruh Umum Malaya dalam
tahun 1930 di negara ini. Contoh yang satu lagi ialah,
merebaknya ideologi nasionalisme Melayu atau golongan
radikal-revolusioner dalam tahun-tahun 1930an dan
1940an di negara ini. Dari itu terlihat, sarna ada "fahaman
kebangsaan®, ""fahaman radikal-revolusioner”, “‘fahaman
komunis” atau “fahaman pembebasan rakyat”, cita-cita,
matlamat dan caranya adalah lebih kurang sama, iaitu
bertujuan untuk menggulingkan kuasa dan kuatkuasa

serta politik dan pengaruh yang jahat, dan juga kolonia-

lisme serta imperialisme melalui sistemn organisasi di
kalangan rakyat.

Dalam setengah-setengah negara penjajahan yang mun-
dur, nasionalisme dan komunisme yang beraneka corak

telah dicampuradukkan bagaikan darah dengan daging.
Keadaan ini tidak terkecuali untuk Malaysia, asal-usul

‘dan akibatnya jelas tercermin dalam wawancara dengan
‘bekas Pengerusi PKM, Musa Ahmad, menerusi RTM

negara kita pada Januari 6, 1981, Jika kita meneliti wa-
wancara Musa Ahmad itu, kita akan lebih faham tentang
organisasi komunis Malaya serta ideologi komunis yang
jarang diketahui orang., Dalam wawancara Musa Ahmad
itu, kita dapati pendirian beliau yang pada mulanya
begitu ketagih terhadap ideclogi komunis, telah lama-
kelamaan berasa begitu benci dan muak. Darl wawancara-
nya itu, kita boleh mencapai beberapa pentafsiran dan
renungan seperti berilkut:

1. Sebelum Perang Dunia Kedua, golongan-golongan
kebangsaan Melayu telah bergerak, dan berhubung rapat
dengan organisasi Parti Komunis Malaya, Misalnya,
“Jangan sekalikali menyebut nama PKM dan hasrat
PEM untuk merampas kuasa, dan menubuhkan Republik
Komunis Malaya.” Sebaliknya, propaganda mereka cuma
menitikberatkan “untuk memperjuangkan kemerdekaan
daripada pemerintah Inggeris.” Malah, Musa Ahmad sen-
diri menganggap bahawa “nasionalisme boleh bekerjasama
dengan kormunis untuk mencapai sesuatu tujuan,”

2. Meskipun kebanyakan anggota komunis adalah
orang Cina, namun bilangan anggota Melayu pun bukan
sadikit, Ini ternyata dengan tertubuhnya pada 1849
Regimen Ke-10 yang hampir semuanya terdiri daripada
arang Melayu., Pada masa itu, Setiausaha Agung PKM
Chin Peng telah melantik Abdullah C.D. sebagai Koman-
der, dengan Wahi Anuar sebagai Timbalannya dan Musa
Ahmad pula sebagai pegawai politik. Mulai tahun 1953,
kegiatan Regimen Ke-10 telah beralih ke sempadan Malay-
sia-Thailand, dan pada 1954, Musa Ahmad telah menjadi
Komander Regimen Ke-10 itu,

3. Demi untuk memperlihatkan bahawa PKM adalah
untuk memperjuangkan  kemerdekaan, serta mendapat
sokongan dari ketiga kaum Cina, Melayu dan India,
Chin Peng telah melantik Musa Ahmad sebagai Pengerusi
PKM, R.G. Balan sebagai Timbalan Pengerusinya. Dalam

.rundingan di Baling dalam Disember 1955, perwakilan

kerajaan terdiri daripada bekas Perdana Menteri Tunku
Abdul  Rahman, bekas Perdana WMenteri Singapura
Marshall dan Pengerusi Kebangsaan MCA Sir
Tun Tan Cheng Lock. Yang mewakili PKM
terdiri daripada Setlausaha Agung Chin Peng, Ahli Ja-
watankuasa Pusat Tan Tien dan Abdul Rashid. Dalam
perundingan itu, Tunku Abdul Rahman menasihati su-
paya PKM meletakkan senjata, kerana kemerdekaan telah
menjelang tiba, justeru itu perjuangan PKM adalah siasia
belaka; Chin Peng pula meminta supaya PKM dihalalkan,
dan meletakkan senjata tidak sama dengan menyerah
diri. Kesudahannya ialah perundingan itu terbengkalai.

4. Pada tahun 1956, Pengerusi PKM Musa Ahmad telah
tiba di Peking, demi untuk “mempelajari dengan men-
dalam ideologi komunis, iaitu Marxisme-Leninisme secara
teori dan praktik”, di samping itu menjadi Ketua Perwa-
kilan PKM di luar negeri, Dalam hubungan ini, China
menyampaikan ajaran idedlogi komunis serta strategi
yang beraneka Jenis, termasuk latihan kader, setesyen
pancaran Suara Revolusi Malaya dan bantuan kewangan,

5. Menurut Musa Ahmad, ““Setibanya Chin Peng di

Peking, ia memberitahu yang perjuangan bersenjata PKM
telah musnah sama sekali.” Selepas itu, Musa Ahmad juga
mempunyai perasaan yang sama, Beliau berkata, “Per-
juangan PEM pasti gagal."" Dan selepas kembali ke pang-
kuan negara, dengan kesalnya beliau berkata, “Saya
dapat menyaksikan rakyat-jelata ditindas dan diketepikan
cuma kerana mereka mempunyai latar belakang borjuis,
latar belakang tuan tanah dan mereka yang berfikiran
behas, yang berfikiran demokratik,”

6. Demi untuk menghadapi Rusia dan Vietnam, sam-
bil  mencita-citakan kerjasama dan sokongan serantau
Asia Tenggara, ada kesan-kesannya China akan sedikit
demi sedikit memencilkan golongan komunis di  luar
negeri. Pada lumrahnya, China akan berikhtiar untuk
memelihara tali perhubungan dengan komunis di luar
negeri  berdasarkan parti dengan parti, sambil me-
mupuk. perhubungan persahabatan dengan berdasarkan
kerajaan dengan kerajaan. Mengenai ini, ada seorang
diplomat " bukan komunls berkata kepada se-
orang pegawaj China, “"Kamu tidak boleh
me-nyepak punggung kami, semasa berjabat tangan dengan
kami.”™ Selepas rmelawati Pek:ng dalam MNovember tahun
lalu, Perdana Menteri Singapura Lee Kuan Yew berkata,
“Mereka faham selagi mereka memberi sokongan kepada
pembarontakan di Asia Tenggara, sama ada berbentuk
kebendaan, propaganda atau moral, maka perhubungan
mereka dengan negara-negara ini tetap akan penuh dengan
syak wasangka,”

Walau bagaimanapun, adalah suatu peristiwa bersejarah
yang patut rakyat-elata raikan dengan tangan terbuka,
dengan terpulangnya bekas Pengerusi PKM Musa Ahmad
ke kampung halaman dan pangkuan negara dalam Movem-
ber 1980 itu. Kepada Menteri Dalam Negeri Tan Seri
Ghazali Shafie, kita mengucapkannya tahniah setinggi-
tingginya, dan menganugerahkannya dengan gelaran
kermenangan yang paling bersejarah dan paling gemilang
dalam perjuangan membanteras fahaman komunis yang
telah berjalan sejak tiga dekad yang lalu.”

Musa Ahmad yang kini berumur 80 tahun berpendapat,
“Sistern komunis, sama ada berbentuk China, Rusia atau
apa sekalipun, tidak sesuai dan tidak dapat diterima,
kerana janya bertentangan dengan aspirasi rakyat. Sebalik-
nya, di mana saja pemerintahan komunis wujud,
rakyat-jetala telah menderita, ditindas dan menjadi mang-
sa.” Setelah berpisah selama 25 tahun dengan tanahair,
Musa Ahmad menambahkata, "“Saya bersyukur kerana
berpeluang kembali ke tanahair dan menyaksikan semua
ini. Saya tidak pernah melihat kemajuan, keindahan dan
kemakmuran seperti ini di dalam negara-negara komunis,
baikpun di negeri China dan negeri-negeri komunis lain
yang telah pernah saya kunjungi.”

Kepada penyokong-penyokong kemunis atau ideclogi
komunis, kita ingin mengemukakan suatu scalan yang
basik. Jika seandainya Malaysia diperintah oleh komunis,
apakah kita dapat menikmati persekitaran hidup, taraf
hidup, gaya hidup dan peluang hidup yang begitu menye-
nangkan seperti di masa ini?

Saya percaya jawapannya tidak, kerana sejarah
dan kenyataan telah memberikan jawapan yang jelas.

|

